Tradisie

As die wind deur bome waai

hoor mens die geluid

en as God se Gees in mense werk

hoe sien dit daar uit?

As mens deur boeke blaai

het elk ‘n eie verhaal

as God dan in mense leef

is dit dieselfde elke maal?

Miskien dink jy dis in melodie

eeue-oue gebruik en harmonie

trom en ghitaar? - dit kan tog nie?

As mens tog van stemme weet

verstaan mens die geluid

maar die wat die Herder ken

hoor Hom bo alles uit.

As mens die prag van blomme meet

het elk tog sy eie skaal?

So tog praat die Heer

met elke kudde in Sy eie taal.

Ja , ook in uitbundige energie

veelkleurig soos tappiserie

en nie net soos ek gewoond is nie!

